
RIALACHÁIN na gCOMHPHOBAL EORPACH (COMHGHINIÚINT TEASA AGUS CUMMHACHTA AR ARD-ÉIFEACHTÚLACHT) 2009

I.R. Uimh. 499 de 2009
RIALACHÁIN na gCOMHPHOBAL EORPACH (COMHGHINIÚINT TEASA AGUS CUMMHACHTA AR ARD-ÉIFEACHTÚLACHT) 2009

I bhfeidhmiú na gcumhachtaí a bheirtear dom ag Alt 3 d’Acht na gComhphobal Eorpach 1972 (Uimh. 27 de 1972) agus d’fhonn Airteagal 8(1) de Threoir 2004/8/CE ó Pharlaimint na hEorpa agus ón gComhairle an 11ú Feabhra 2004
, a chur i bhfeidhm, DÉANAIMSE, ÉAMONN Ó RIAIN, an tAire Cumarsáide, Fuinnimh agus Acmhainní Nádúrtha leis seo na rialacháin a leanas:

1. Rialacháin na gComhphobal Eorpach (Comhghiniúint Teasa agus Cummhachta ar Ard-Éifeachtúlacht) 2009 is teideal do na Rialacháin seo.
2. Sna Rialacháin seo, ciallaíonn—
"Acht 1999" an tAcht um Rialáil Leictreachais 1999 (Uimh. 23 de 1999);
"Acht 2006" an tAcht Fuinnimh (Forálacha Ilghnéitheacha) 2006 (Uimh. 40 de 2006);
"deimhniú" deimhniú arna dheimhniú ag an gCoimisiúin faoin Ordú um an Acht Leictreachais 1999 (Duine a Cheapadh chun Coibhnis Cumhachta in aghaidh Teasa a Ríomhadh maidir le hAonaid Chomghiniúna Teasa agus Cumhachta) 2009 (IR Uimh. 299 de 2009) agus an Coimisiún mar an duine a cheapfar d’fhonn an coibhneas iarbhír den chumhacht in aghaidh an teasa a ríomhadh de réir mar a shonraítear san Ordú úd;
"comhghiniúint teasa agus cumhachta”, “stáisiún giniúna cumhachta”, "comhghiniúint teasa agus cumhachta ar ardéifeachtúlacht" agus "tarchur" na bríonna a shanntar dóibh, faoi seach, le halt 2 d'Acht 1999 (arna leasú le halt 6 (a) d'Acht 2006);
"Coimisiún" an Coimisiún um Rialáil Fhuinnimh;
"oibreoir córais tarchurtha" sealbhóir ar cheadúnas arna dheonú faoi alt 14 (1) (e) d'Acht 1999 (a cuireadh isteach le Rialachán 16 (a) de Rialacháin na gComhphobal Eorpach (An Margadh Inmheánach sa Leictreachas) 2005 (IR Uimh. 60 de 2005)).
3. Arna ríomhadh agus arna dheimhniú don gCoimisiún an coibhneas iarbhír den chumhacht in aghaidh an teasa de stáisiún comhghiniúna teasa agus cumhachta de réir alt 7 d'Acht 1999 (a cuireadh isteach le halt 6 (b) d'Acht 2006), déanfaidh an Coimisiún freisin—
méid coibhneasta de choigiltis a ríomhadh maidir leis an bhfuinneamh príomhúil don stáisiún comhghiniúna teasa agus cumhachta sin de réir alt 7 (5) d'Acht 1999, 
(a) ráiteas atá bunaithe ar an ríomhaireacht dá dtagraítear i mír (a) a chur san deimhniú faoi chibé an soláthraíonn an stáisiún comhghiniúna teasa agus cumhachta teas agus cumhacht in éineacht ar ardéifeachtúlacht, agus
(b) a áirithiú go soláthraítear d’oibreoir an chórais tarchurtha lena mbaineann cóip den deimhniú nó de leasú ar bith a dhéantar air.
4. I gcás ina gcuirtear ar fáil d’oibreoir chórais tarchurtha deimhniú ina ndearbhaítear go dtáirgeann an stáisiún teas agus cumhacht in éineacht ar ardéifeachtúlacht, tabharfaidh oibreoir an chórais tarchurtha, agus aschur na stáisiún ghiniúna á sheoladh aige, tús áite don stáisiún giniúna sin a oiread agus a ligeann oibriú an chórais tarchurtha leictreachais dó.
TUGTHA faoi mo Shéala Oifigiúil,

an 11ú Nollaig 2000.

ÉAMONN Ó RIAIN

An tAire Cumarsáide, Fuinnimh agus Acmhainní Nádúrtha

NÓTA MÍNITHE

(Ní cuid den Ionstraim an nóta seo agus ní hairbheartaítear gur míniú dlíthiúil é)

Tugtar éifeacht leis na rialacháin seo d’fhorálacha Airteagal 8.1 de Threoir 2004/8/EC ach foráil do go dtabharfaidh oibrí an chórais tarchurtha tús áite maidir le seoladh aschur stáisiún chomhghiniúna teasa agus cumhachta do na stáisiúin sin.

